
				এই পাতাটির মুদ্রণ সংশোধন করা প্রয়োজন। 
ইন্দ্রমাণিক্য খণ্ড ।
কনিষ্ঠ রাজরাণী ইন্দ্রমাণিক্য জননী দুরাচার বিপ্ৰ সনে করিছিল তিনি ॥• সেই বিপ্র মন্ত্রণা করিল আপনি । ইন্দ্রমাণিক্য রাজা করে রাজধানী ॥ রাজার প্রধান পুত্র বিজয় যে নাম। মহাশিল (১) দিয়া রাখে হিরাপুর গ্রাম ॥ এই মতে বৎসরেক ব্রাহ্মণে শাসয় । আড়াই শত যোদ্ধা আনি মিথিলা রাখয় ॥ লক্ষী নারায়ণে করে রাজ্যের ব্যবার | কাট মার সদাকাল ব্রাহ্মণ দুরাচার ॥ এ সব অধৰ্ম্ম দেখি ত্রিপুর সকল । মন্ত্রণা করয়ে সবে হইয়া সবল | সৰ্ব্বলোকে বোলে দেশে হৈল অমঙ্গল । ত্রিপুর রাজ্যের লোক অনাথ সকল । দৈত্য নারায়ণ নাম প্রধান সেনাপতি । ব্রাহ্মণ মারিতে যুক্তি করিল সঙ্গতি ॥ মন্ত্রণা করিয়া তারা ঘাটে চকি (২) দিব। রাজপুরে দ্বিজ আইসে সে কালে ধরিব ॥ দ্বিতীয় প্রহর কালে ব্রাহ্মণেতে কহে । রাজমাতা ব্যামোহ হৈল আসিয়া দেখ হে । উদরেত ব্যথা হৈছে শীঘ্ৰ আসি দেখ। ক্ষণেক বিলম্ব হৈলে দেখ বা না দেখ ॥ ব্রাহ্মণে বলেন আমি দেখিয়াছি ভাল । দৈবগতি হৈতে পারে না জানি কি হৈল ॥
(১) মহাশিল—কয়েদ । পুৰ্ব্বকালে কয়েদীগণের বক্ষে শিল ( প্রস্তর ) চাপান ইত্ব, এজন্য ‘মহাশিল’ শব্দ ব্যবহৃত হইয়াছে। (২) চকি এ-পাহাড়া ।

				 এই পাতা শেষ সম্পাদিত হয়েছে ০০:৫৯টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

